
前言

青浦陆君士谔，名医也。
其治症，闻声望色察脉问证，洞见脏腑，烛照弥遗。
就诊者无不叹为神技，而不知君固苦心得之也。
余以善病，喜读医籍。
去年冬，购得《医学南针》，读之大好，因想见陆君之为人。
余左胁有块作痛，患已逾年，历经中西名医诊治，药日投而病日剧，乃搭车赴松江访陆君。
君一诊，即日：病虽在气，患已及血。
余告以病起由乎积食。
陆君日：食入于胃，化行于脾。
今饮啖如常，脾胃足征无病。
凡气分之病，臌胀浮肿，皆不见痛。
君病在血分也。
立方当归、川芎、白芍、香附、柴胡、潞党、红枣。
寥寥七味，一剂知，三剂病若失。
因与君畅谈医药，并及近代名流。
君于王孟英氏最为推服。
余日：孟英果然名家，可惜偏于寒凉。
读潜斋书者，每每不敢用温药。
君日：孟英用药，何尝独遗温热，其寒凉方，救逆之案为多。
检其全书，用附、桂、干姜之方，有一十九案。
可知药贵对证，王氏亦绝无成见也。
大抵当时医家，喜用温补。
王氏所诊，病病者十之四，病药者十之六。
读书者不知研求，自然有偏任寒凉之弊矣。
因出其自编之《孟英医案》，分类排比，眉目朗然。
余不禁狂喜，劝之发刊。
君日：孟英原案，犹《资治通鉴》，余此编犹纪事本末，不过自备检查尔，何足问世。
余日：初学得此，因证检方，得见孟英之手眼，未始非君之功也。
陆君颇韪余言，余因草其缘起，即为之序。

内容概要

本书系近代名医陆士谔据《王氏医案》、《归砚录》等书分类重辑而成。
该书共二卷，反映了清代著名医家王士雄的临诊经验，包括57种病症及杂治一章，载案约598例。
王氏临诊辨证精确，处方熨贴，用药灵巧，效果出奇制胜，对后学多有启迪。
    本书是一部较卓越的学术著作，有一定的临床实用价值，适合中医各级各科临床医师参阅。

作者简介

作者：（清代）王士雄

章节摘录

卷一外感家叔南山，于秋间患感，日治日剧，渐至神昏谵妄，肢振动惕。
施秦两医，皆谓元虚欲脱，议投峻补。
家慈闻而疑之曰：盍与孟英商之?孟英诊曰：无恐也。
通络蠲痰，可以即愈。
用石菖蒲、羚羊角、丝瓜络、冬瓜子、苡仁、桑枝、旋覆、橘络、葱须、贝母、钩藤、胆星为剂，化
服万氏牛黄清心丸一颗。
覆杯即安，调理半月而愈。
丙申春，蜀人石符生，将赴邓云崖司马之招，经杭抱病，侨于张柳吟之旧馆，亦为寓侧陈六顺治困。
居停主人知之，即告以柳吟仆病之事，石闻之悚然，亟遣人延孟英诊焉。
脉沉而涩滞，模糊不分至数，肢凉畏冷，涎沫上涌，二便涩少，神气不爽，曰：此途次感风湿之邪，
失于解散，已从热化，加以温补，致气机愈形窒塞，邪热漫无出路，必致烁液成痰，逆行而上。
但与舒展气机，则痰行热降，诸恙自瘳矣。
以黄连、黄芩、枳实、橘皮、栀子、淡豉、桔梗、杏仁、贝母、郁金、通草、紫菀、竹茹、芦菔汁等
药，三服而起，调理匝旬遂愈。
夏间王某患感，越医谢树金治之，病虽退而能食矣，但不能起坐，类乎瘫痪。
延已月余，人皆谓其成废。
所亲钟某浼孟英视之，曰：此多服表散，汗出过分，气血两伤，肢骸失其营养，脉微而细，舌亮无苔
，与大剂参、芪、归、术、熟地、杜仲、冤丝、牛膝、枸杞、山药、木瓜、萸肉、葳蕤、续断、桑枝
，气血双补，而补血之药重于补气。
以汗为血液，阴分偏伤也。
数十而起。

编辑推荐

《王孟英医案》是由中国中医药出版社出版的。

